PROLEGOMEN A,

L

Sedulius, de cuius uita et scriptis alio loco !) fusius tracta-
uimus, postquam saecularibus studiis colendis uim inpatientis
ingenii non utilitati animae sed inani uitae dependere, litte-
rariae sollertia disciplinae lusibus infructuosi operis non auctori
seruire sibi uisus est ?), ad Christi miracula uersibus descri-
benda ob hoc maxime accessit, ut alios exhortationibus ueri-
tatis ad frugem bonae messis inuitans si quando infirmitatis
humanae uitiis forsitan lacessitus inpugnaretur, uerbis propriae
disputationis ammonitus metueret et qui furta prohibuisset
fur uideri uereretur et qui rectae soliditatis iter ostendisset
proclinioris lubrici periculosa sectari et clipeo dominicae pro-
tectionis armatus inimicae iaculationis tela facili repulsione
contemneret 3). Volumen confectum, cui nomen PASCHALIS
CARMINIS inposuerat %), poeta Macedonio preshytero, rerum
suarum patrono, obtulit perlegendum, qui Sedulio respondit
ac praecepit ut carmen in rhetoricum transferret sermonem
causis, id quod dolendum est, non adiectis ). Neque uero opera

) cf. De Sedulic poetae wita et scriptis commentatio. Vind.
1878. — Eodem spectant quaestiones quas postea instituerunt: C. L.
Leimbach, Ueber den christlichen Dichter Caelius Sedulius und dessen
Carmen paschale. Goslar 1879 et G. Boissier, Le carmen Paschale et
Uopus P. (Journal des Savants, sept. 1881).

?) cf. epist. ad Maced. p. 3.

9 of. ib. p. 4.

4 ef. ib. p. 12.

%) cf. ep. ad Maced. alteram p. 171.



II

sua poeta siue Macedonii censura tetrica deterritus siue morte
praematura impeditus ipse edidisse uidetur, siquidem Carmen
indigestum et in cartulis seriptum postea Turcium Rufium
Asterium exconsulem (consulem anni 494 p. Chr. n.) ordinarium
atque patricium ad omnem elegantiam ordinasse et ad legen-
tium utilitatem publicasse testimoniis?) in codicibus uetustis-
simis exstantibus docemur, ldem Sedulii et musarum amicus,
cum ecclesia Romana canonem librorum sacrorum esset condi-
tura Sedulii ‘ueracis poetae dicta” iterum edidisse et Gelasio
papae dedicasse uidetur, id quod ex epigrammate illo dedica-
torio ?) concludimus 3). Gelasii uero decretum de libris reci-
piendis uel non recipiendis, quod anno 495 uel 496 prodiisse
harum rerum sciti contendunt, Sedulii carmen in hunc modum
approbat et collaudat (c. 34): Item wuenerabilis wiri Sedulis
paschale opus, quod heroicis descripsit uersibus, insigni laude
praeferimus. Qua summi pontificis approbatione carminis
Seduliani laus iam antea peruulgata magna cepit incrementa
ab eis praecipue, quos antehac Sedulii imitationem Vergili-
anam utpote poetae gentilis improbasse est uerisimile. Omnia
abhinc fere saecula Sedulii seruauerunt memoriam. Atque
non multo post Asterii editionem Liberius et Bellesarius
(uel potius Liberius Bellesarius ut arbitror) ) Sedulium
uersibus acrostichis ac telestichis satis tricosis exornauere et
laudauere, quorum carmina etiam nunc in codicibus Sedulianis
permultis leguntur (cf. infra p. 307). A saeculo sexto usque
ad decimum et postea quantopere Sedulium auctores imitati
sint uel quanta cum laude citauerint ex testimoniorum con-
gerie infra (p. 361 s.) composita uideri licet: quae ii qui rei
litterariae medii aeui magis gnari sunt facile augebunt. Nam
poetam, quem iam Chilpericum regem imitatum esse Gre-

1) ¢f. comment. meam p. 31 seq. Testimonia eo loco prolata in
permultis aliis codicibus, quos infra enarrabo, leguntur.

?) cf. infra p. 307.

3) ¢f. comm, meam p. 34 sq.

) cf. comm. m, p. 51. Praeterea notandum est in codice Mon-
tepessulano 362 s. IX Bellesarium Sedulii discipulum nominari cf. infra
P 307.

